К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса олӧмӧ пӧртысь власьт органъяслысь 
тэчассӧ бурмӧдан ӧткымын юалӧм йылысь
Коми Республикаса олӧмӧ пӧртысь власьт органъяслысь тэчассӧ бурмӧдӧм могысь, Коми Республикаса Оланподувлӧн 84 статья, «Коми Республикаса олӧмӧ пӧртысь власьт органъяс йылысь да Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧз йылысь» Коми Республикаса Оланпаслӧн 5 да 7 статьяяс подув вылын шуа:
1. 2025 вося тӧвшӧр тӧлысь 1 лунсянь сетны Коми Республикаса цифра отсӧгӧн сӧвмӧдан, йитӧд да юӧр сетан министерстволы Коми Республикаса цифраӧн сӧвмӧдан да йитӧд министерство выль ним, Коми Республикаса Юралысьлӧн Администрациялы печать да юӧр сетан, телерадиовещание, йӧзӧдчан удж юкӧнын могъяссӧ сетӧмӧн.
2. Пыртны «Коми Республикаса олӧмӧ пӧртысь власьт органъяслӧн система да тэчас йылысь» Коми Республикаса Юралысьлӧн 2022 во кӧч тӧлысь 23 лунся 111 №-а Индӧдӧ татшӧм вежсьӧм:
Коми Республикаса олӧмӧ пӧртысь власьт органъяслӧн тэчасын (Индӧд дорӧ 2 №-а содтӧд):
«Коми Республикаса Веськӧдлан котырлӧн кипод улын уджалысь Коми Республикаса олӧмӧ пӧртысь власьт органъяс» II юкӧдын «Министерствояс» 1 юкӧдувса 12 позициясӧ гижны тадзи:
«12) Коми Республикаса цифраӧн сӧвмӧдан да йитӧд министерство;».
3. Коми Республикаса Веськӧдлан котырлы тайӧ Индӧдса положениеяссӧ тӧд вылӧ босьтӧмӧн:
1) 2024 вося йирым тӧлысь 15 лунӧдз вынсьӧдны Коми Республикаса цифраӧн сӧвмӧдан да йитӧд министерство йылысь положениесӧ да урчитны сылысь штат лыдсӧ;
2) 2024 вося ӧшым тӧлысь 1 лунӧдз лӧсьӧдны Коми Республикаса инӧда актъяссӧ тайӧ Индӧд серти.
4. Коми Республикаса Юралысьлӧн Администрацияӧн Юрнуӧдысьлы тайӧ Индӧдлысь положениеяссӧ тӧд вылӧ босьтӧмӧн сетны Коми Республикаса Юралысьлы вынсьӧдӧм вылӧ Коми Республикаса Юралысьлӧн Администрация йылысь положениесӧ да сылысь медпозяна штат лыдсӧ.
5. Тайӧ Индӧдыс вынсялӧ сійӧс официальнӧя йӧзӧдан лунсянь, тайӧ Индӧдлӧн 2 пункт кындзи.
Тайӧ Индӧдлӧн 2 пунктыс вынсялӧ 2025 вося тӧвшӧр тӧлысь 1 лунсянь.
Коми Республикаса Юралысь                                                                 В. Уйба
Сыктывкар
2024 вося йирым тӧлысь 1 лун

